
MAKTABGACHA TAʼLIM 
TASHKILOTLARIDA BYUDJET 
HISOBI STANDARTLARIGA 
(BHS) MUVOFIQ 
BUXGALTERIYA HISOBINI 
TASHKIL QILISH VA YURITISH 
TARTIB-QOIDALARI
Boltayev Ahmad Rustamjonovich
MTTDMQTMOI mustaqil tadqiqotchisi

Annotatsiya: Мaqolada maktabgacha taʼlim tashkilotlarida byudjet hisobini milliy standartlar asosida yuritish va moli-
yaviy boshqaruvni samarali tashkil etish masalalari tahlil qilinadi. Ushbu jarayon davlat byudjeti hisobidan moliyalashtiri
ladigan taʼlim muassasalarining barqaror faoliyatini taʼminlashda hal qiluvchi ahamiyat kasb etadi. Byudjet hisobining 
milliy standartlariga rioya qilish mablagʻlardan maqsadli foydalanish, moliyaviy intizomni mustahkamlash hamda shaffoflik 
va hisobdorlikni taʼminlashga xizmat qiladi. Tadqiqotda byudjet hisobining normativ-huquqiy va metodologik asoslari, 
hisob siyosati va moliyaviy boshqaruvdagi rahbarning roli tizimli ravishda yoritilgan.

Kalit so‘zlar: maktabgacha taʼlim, byudjet hisobi, moliyaviy boshqaruv, markazlashtirilgan buxgalteriya, moliyaviy intizom, 
shaffoflik, hisobdorlik.
Abstract: The article examines the issues of organizing budget accounting in preschool educational institutions based on 
national standards and ensuring effective financial management. This process is crucial for maintaining the sustainable 
operation of educational institutions funded from the state budget. Compliance with national budget accounting standards 
ensures targeted use of resources, strengthens financial discipline, and promotes transparency and accountability. The 
study systematically covers the regulatory and methodological foundations of budget accounting, accounting policies, 
and the role of management in financial governance.

Key words: preschool education, budget accounting, financial management, centralized accounting, financial discipline, 
transparency, accountability.
Аннотация: В статье анализируются вопросы ведения бюджетного учета в дошкольных образовательных органи-
зациях на основе национальных стандартов и эффективной организации финансового управления. Этот процесс 
имеет решающее значение для обеспечения устойчивой деятельности образовательных учреждений, финанси-
руемых из государственного бюджета. Соблюдение национальных стандартов бюджетного учета способствует 
целевому использованию средств, укреплению финансовой дисциплины, обеспечению прозрачности и подотчет-
ности. В исследовании системно раскрываются нормативно-правовые и методологические основы бюджетного 
учета, учетная политика и роль руководителя в финансовом управлении.

Ключевые слова: дошкольное образование, бюджетный учет, финансовое управление, централизованная бух-
галтерия, финансовая дисциплина, прозрачность, подотчетность.

KIRISH
Hozirgi kunda maktabgacha taʼlim tashkilotlarida moliyaviy boshqaruvni samarali tashkil etish, jumladan, 

byudjet hisobini amaldagi standartlar asosida yuritish taʼlim muassasalarining barqaror faoliyatini taʼminlashda 
hal qiluvchi ahamiyat kasb etmoqda. Davlat byudjeti hisobidan moliyalashtiriladigan ushbu tashkilotlarda moli-
yaviy resurslarni hisobga olish, ularning harakatini nazorat qilish va moliyaviy hisobotlarning ishonchliligini 
taʼminlash davlat moliyaviy boshqaruvi tizimining muhim tarkibiy qismi hisoblanadi.

Byudjet hisobini yuritish tizimi nafaqat moliyaviy axborotlarni toʻplash va umumlashtirish vositasi, balki taʼlim 
tashkilotlarida strategik va operatsion boshqaruv qarorlarini qabul qilish uchun zarur boʻlgan axborot bazasini 
shakllantiruvchi mexanizm sifatida namoyon boʻladi. Ayniqsa, maktabgacha taʼlim tashkilotlarida buxgalteriya 
hisobini byudjet hisobining milliy standartlari asosida tashkil etish mablagʻlardan maqsadli foydalanish, moli-
yaviy intizomni mustahkamlash hamda shaffoflik va hisobdorlik tamoyillarini taʼminlashga xizmat qiladi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

357

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(1)-son

Oʻzbekiston Respublikasida taʼlim muassasalarida byudjet hisobini takomillashtirishga qaratilgan islo-
hotlar, xususan, buxgalteriya xizmatlarini markazlashtirish, moliyaviy hisob va hisobotni yuritishning zamonaviy 
standartlarini joriy etish orqali sohada yangi sifat bosqichini belgilab berdi. Mazkur islohotlar rahbar kadrlar 
zimmasiga moliyaviy jarayonlarning mazmun-mohiyatini tushunish, byudjet hisobining asosiy prinsiplari va 
standartlarini bilish hamda ular asosida samarali nazoratni amalga oshirish vazifasini yuklamoqda.

Shu nuqtai nazardan, maktabgacha taʼlim tashkilotlarida byudjet hisobini normativ-huquqiy va metodologik 
jihatdan tahlil qilish, byudjet hisobining standartlari, hisob siyosati va asosiy vositalar hisobini yuritish tartibini 
oʻrganish ilmiy va amaliy ahamiyatga ega. Mazkur boʻlimda byudjet hisobini tashkil etishning nazariy asoslari, 
uni tartibga soluvchi meʼyoriy-huquqiy hujjatlar hamda rahbarning moliyaviy boshqaruvdagi oʻrni tizimli ravishda 
yoritiladi.

MAVZUGA OID ADABIYOTLAR SHARHI
Byudjet hisobi – byudjet tizimi byudjetlarini ijro etishda hisobga olinadigan, pulda ifodalangan aktivlar va 

majburiyatlarning, shuningdek mazkur aktivlar va majburiyatlarni oʻzgartiruvchi operatsiyalarning holati toʻgʻrisi-
dagi axborotni toʻplash, roʻyxatdan oʻtkazish va umumlashtirishning tartibga solingan tizimidir.

Maktabgacha taʼlim tashkilotlarida (MTT) buxgalteriya hisobini byudjet hisobi standartlari (BHS) asosida 
tashkil etish nafaqat moliyaviy jarayon, balki muassasaning strategik boshqaruvini belgilovchi muhim omildir. 
Oʻzbekiston Respublikasi Prezidentining 2017-yil 21-avgustdagi PQ-3231-sonli qarori1 sohada tub burilish 
yasab, taʼlim muassasalarida byudjet jarayonining shaffofligini oshirish va moliyaviy nazorat tizimini takomil-
lashtirishning yangi mexanizmlarini joriy etdi. 2017-yilning 1-sentyabridan boshlab maktabgacha taʼlim muas-
sasalaridagi buxgalteriya xizmatlari tugatilib, tuman (shahar) boʻlimlari huzurida Markazlashtirilgan moliya-bux-
galteriya xizmatlari tashkil etilgan. Bu tizim bogʻcha direktorini ortiqcha qogʻozbozlik va buxgalteriya amaliyot-
laridan ozod qilgan boʻlsa-da, rahbarning moliyaviy jarayonlarni BHS asosida tushunishi va monitoring qilish 
masʼuliyatini yanada oshirdi.

Markazlashtirilgan xizmatlarning asosiy vazifasi – MTTning xarajatlar smetasini tuzish va ijro etish, xodimlar 
ish haqini hisoblash, tovar va xizmatlarni xarid qilish hamda byudjetdan tashqari mablagʻlar hisobini yuritishni 
taʼminlashdir. Bogʻcha direktori ushbu jarayonda markazlashtirilgan buxgalteriya bilan uzviy hamkorlikda ishlab, 
oʻz muassasasining ehtiyojlarini toʻgʻri rejalashtirishi va hisobotlarning haqqoniyligini nazorat qilishi lozim.

Maktabgacha taʼlim tashkilotlarida (MTT) buxgalteriya hisobini byudjet hisobi standartlari (BHS) asosida 
tashkil etish va yuritish tizimi muassasaning moliyaviy barqarorligini taʼminlovchi eng muhim mexanizm hisobla-
nadi. Zamonaviy boshqaruv tizimida bogʻcha direktori bevosita hisob-kitob ishlarini bajarmasa-da, amaldagi 
meʼyoriy-huquqiy hujjatlar va standartlarni maʼlumot sifatida bilishi, moliyaviy jarayonlar ustidan nazorat 
oʻrnatish va qonuniy qarorlar qabul qilishi uchun zarurdir.

Byudjet hisobini normativ tartibga solishda Oʻzbekiston Respublikasi Adliya vazirligi tomonidan 2016-yil 
27-dekabrda 2853-raqam bilan roʻyxatdan oʻtkazilgan 1-sonli BHS “Hisob siyosati” asosiy rol oʻynaydi. Har 
bir MTT rahbari oʻz muassasasi uchun tasdiqlangan Hisob siyosatini maʼlumot sifatida bilishi shart, chunki 
unda tashkilotda inventarizatsiya oʻtkazish tartibi, hujjatlar aylanmasi grafigi va mablagʻlarni sarflash usullari 
belgilanadi. Rahbar uchun hisob yuritishdagi ikkiyoqlama yozuv, uzluksizlik va hisoblash (akrual) metodi kabi 
prinsiplarni tushunish, moliyaviy hisobotlarning haqqoniyligini baholashda qoʻl keladi.

Hisob siyosati – mazkur Standartning  4-bobida  2belgilangan prinsiplarga muvofiq byudjet tashkilotlari 
tomonidan byudjet hisobini yuritish va moliyaviy hisobotlarni tuzishda qoʻllaniladigan aniq uslublar, asoslar, yoʻl 
qoʻyishlar, qoidalar hamda usullar majmui. Mazkur Standartning maqsadi hisob siyosatini tanlash va oʻzgarti-
rishlar kiritish mezonlarini, shuningdek byudjet tashkilotlari tomonidan byudjet hisobini va moliyaviy hisobotni 
tuzish, hisob siyosatidagi oʻzgarishlar toʻgʻrisidagi axborotni ochib berish tartibini belgilab berishdan iborat.

TAHLILLAR VA NATIJALAR 
MTT ixtiyoridagi binolar, mebellar va boshqa jihozlar 2019-yil 20-martda 3144-raqam bilan roʻyxatdan oʻtka-

zilgan 8-sonli BHS “Koʻchmas mulk, bino va jihozlar” asosida hisobga olinadi. Direktor tashkilot mulkiga berilgan 
oʻn belgidan iborat inventar raqamlari va asosiy vositalarning eskirishi (amortizatsiyasi) har oyda hisobda aks 
ettirilishidan xabardor boʻlishi lozim. Masalan, kompyuterlar uchun yillik 20%, idora mebellari uchun esa 15% 
eskirish meʼyori belgilanganligini bilish rahbarga mulkni yangilash rejalarini toʻgʻri tuzish imkonini beradi.

Bolalarning ovqatlanishini tashkil etishda 2019-yil 14-yanvarda 3120-raqam bilan roʻyxatdan oʻtkazilgan 
7-sonli BHS “Tovar-moddiy zaxiralar” talablariga rioya qilinadi. Rahbar sifatida oziq-ovqat mahsulotlarini qabul 
qilish va saqlash boʻyicha moddiy javobgar shaxslarni tayinlash, zaxiralar meʼyorini kuzatib borish va yaroqsiz 

1	 Oʻzbekiston Respublikasi Prezidentining 2017-yil 21-avgustdagi PQ-3231-sonli qarori
2	 Oʻzbekiston Respublikasi Adliya vazirligi tomonidan 2016-yil 27-dekabrda 2853-raqam bilan roʻyxatdan oʻtkazilgan 1-sonli BHS 

“Hisob siyosati”

mahsulotlarni oʻz vaqtida aniqlash direktorning bevosita vazifalariga kiradi. Mahsulotlarni hisobdan chiqarishda 
FIFO yoki oʻrtacha qiymat usullaridan foydalanilishini bilish, ombordagi qoldiqlarni nazorat qilishda muhimdir.

2025-yil 1-yanvardan kuchga kiradigan 17-sonli BHS “Xodimlarning daromadlari” (3578-sonli roʻyxat) 
xodimlarga toʻlanadigan ish haqi va nafaqalar hisobini yangi tizimga soladi. Bundan tashqari, 2024-yil 22-ok
tyabrda 3561-raqam bilan roʻyxatdan oʻtkazilgan Nizomga koʻra, MTTlarda mehnat haqi fondining 15 foizi 
miqdorida Moddiy ragʻbatlantirish maxsus fondi tashkil etiladi.

MTT rahbariyati 2022-yil 2-noyabrda 3396-raqam bilan tasdiqlangan 14-sonli BHS “Pul oqimlari toʻgʻrisida 
hisobot” asosida tashkilotning operatsion va investitsion faoliyati boʻyicha maʼlumotlarni oshkor etishi lozim. Pul 
oqimlarini baholash orqali rahbar tashkilotning toʻlov qobiliyatini va likvidlilik darajasini aniqlay oladi.

Maktabgacha taʼlim tashkiloti direktori uchun buxgalteriya hisobi standartlari – bu faqatgina raqamlar 
emas, balki muassasani qonuniy va samarali boshqarishning “yoʻl xaritasi”dir. BHS talablarini bilan oʻrnatilgan 
markazlashtirilgan tizimning mohiyatini bilish, rahbarga davlat mablagʻlarini tejamkorlik bilan sarflash va 
xodimlarni adolatli ragʻbatlantirish imkonini beradi. 

Mablagʻlardan samarali foydalanish va davlat xaridlarni amalga oshirish Oʻzbekiston Respublikasining 
“Davlat xaridlari toʻgʻrisida” gi Qonunga3 hamda “Xarid qilish tartib-taomillarini tashkil etish va oʻtkazish tartibi 
toʻgʻrisida” Nizomga muvofiq amalga oshiriladi. 

XULOSA 
Maktabgacha taʼlim tashkilotlarida byudjet hisobini byudjet hisobining davlat standartlari asosida tashkil 

etish va yuritish tizimi muassasaning moliyaviy barqarorligi, shaffofligi hamda hisobdorligini taʼminlashda hal 
qiluvchi ahamiyatga ega. Byudjet hisobining toʻgʻri yoʻlga qoʻyilishi davlat byudjeti hamda byudjetdan tashqari 
manbalar hisobidan ajratilgan mablagʻlarning maqsadli sarflanishi, moliyaviy intizomga rioya etilishi va moli-
yaviy xatarlarning oldini olish imkoniyatini yaratadi.

Taʼlim muassasalarida buxgalteriya hisobini markazlashtirish tizimining joriy etilishi moliyaviy jarayonlarni 
boshqarishda zamonaviy yondashuvlarni shakllantirib, rahbar kadrlarning strategik vazifalarga koʻproq eʼtibor 
qaratishiga sharoit yaratdi. Shu bilan birga, mazkur tizim maktabgacha taʼlim tashkiloti direktori zimmasiga 
moliyaviy jarayonlar ustidan samarali nazoratni amalga oshirish, smeta ijrosi va moliyaviy hisobotlarning 
haqqoniyligini taʼminlash kabi muhim vazifalarni yuklamoqda.

Byudjet hisobini normativ-huquqiy jihatdan tartibga soluvchi hujjatlar, xususan, “Hisob siyosati”, “Koʻchmas 
mulk, bino va jihozlar” kabi byudjet hisobining davlat standartlari muassasa mol-mulkini hisobga olish, eskirishni 
aniqlash va moliyaviy axborotlarning ishonchliligini taʼminlashda muhim metodologik asos boʻlib xizmat qiladi. 
Rahbarlarning ushbu standartlarning mazmun-mohiyatini tushunishi va amaliyotda ularga tayangan holda 
boshqaruv qarorlarini qabul qilishi moliyaviy boshqaruv samaradorligini oshiradi.

Shu bois, maktabgacha taʼlim tashkilotlarida byudjet hisobini samarali tashkil etish nafaqat buxgalteriya 
faoliyatining texnik jihati, balki rahbarlik madaniyati va moliyaviy masʼuliyat koʻrsatkichidir. Byudjet hisobining 
ochiqligi, izchilligi va standartlarga muvofiqligi taʼlim tashkilotlarining barqaror rivojlanishi, taʼlim sifati va davlat 
moliyaviy siyosatining muvaffaqiyatli amalga oshirilishini taʼminlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

